
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

"Бать-мамтöм челядьлы да бать-мам дöзьöртöг кольöм челядьлы, а сiдзжö бать-мамтöм челядь да бать-мам дöзьöртöг кольöм челядь лыдысь йöзлы велöдчан юкöнын содтöд социальнöй гарантияяс йылысь" Коми Республикаса Оланпас олöмö пöртöм кузя мераяс йылысь

"Бать-мамтöм челядьлы да бать-мам дöзьöртöг кольöм челядьлы, а сiдзжö бать-мамтöм челядь да бать-мам дöзьöртöг кольöм челядь лыдысь йöзлы велöдчан юкöнын содтöд социальнöй гарантияяс йылысь" Коми Республикаса Оланпас олöмö пöртöм могысь Коми Республикаса Правительство шуис:

1. Индыны:

1) Бать-мамтöм челядьлы да бать-мам дöзьöртöг кольöм челядьлы, кодъяслöн эмöсь основнöй общöй либö шöр (тыр) общöй велöдчöм кузя тöдöмлунъяс,  уджсикасö велöдан шöр да уджсикасö велöдан вылыс учреждениеясö велöдчыны пырöм кежлö дасьтысян курсъясысь рöскод вештан ыджда, тайö курсъяслысь збыль донсö арталöмöн, но 1200 шайтысь оз унджык;

2) Бать-мамтöм челядь да бать-мам дöзьöртöг кольöм челядь лыдысь йöзлы, кодъяс лоöны Коми Республикаса государственнöй киын кутан либö муниципальнöй киын кутан велöдан учреждениеясса выпускникъясöн, уджсикасö велöдан учреждениеясын очнöя водзö велöдчысьяс кындзи, öтчыдысь сетан сьöм пособие ыджда - 500 шайт. Öтчыдысь сетан сьöм пособие вылö районнöй коэффициент да прöчентнöй содтöд, мый индöма удждон дорö Ылi Войвыв районъяслы да накöд öткодялöм местаяслы, оз артавсьы;

3) Бать-мамтöм челядьлы да бать-мам дöзьöртöг кольöм челядьлы, бать-мамтöм челядь да бать-мам дöзьöртöг кольöм челядь лыдысь йöзлы, кодъяс велöдчöны Коми Республикаса государственнöй киын кутан либö муниципальнöй киын кутан велöдан учреждениеясын, карса, карбердса транспортын, сиктын районпытшса транспортын (такси кындзи) туйын ветлöмысь быд тöлысся сьöм мында – тöлысьнас 312 шайт. Туйысь донсö быд тöлысь сьöмöн мынтiгöн районнöй коэффициент да прöчентнöй содтöд, мый индöма удждон дорö Ылi Войвыв районъяслы да накöд öткодялöм местаяслы, оз артавсьы.

2. Бать-мамтöм челядьлы да бать-мам дöзьöртöг кольöм челядьлы, бать-мамтöм челядь да бать-мам дöзьöртöг кольöм челядь лыдысь йöзлы, кодъяс велöдчöны Коми Республикаса государственнöй киын кутан либö муниципальнöй киын кутан уджсикасö велöдан улыс да уджсикасö велöдан шöр учреждениеясын, велöдчан литература да ручка-кабала вылö куим тöлысся стипендия мында пособие быд во мынтöны индöм велöдан учреждениеяс лöсялана велöдчан во вылö октябр 1 лунысь оз сёрджык. 

3. Бать-мамтöм челядьöс да бать-мам дöзьöртöг кольöм челядьöс, кодъяс лоöны Коми Республикаса государственнöй киын кутан либö муниципальнöй киын кутан велöдан учреждениеясса выпускникъясöн, уджсикасö велöдан учреждениеясын очнöя водзö велöдчысьяс кындзи, тайö велöдан учреждениеясыс могмöдöны паськöмöн, кöмöн, небыд инвентарöн да оборудованиеöн, а сiдзжö öтчыдысь сетан сьöм пособиеöн.

4. Вынсьöдны:

Бать-мамтöм челядьлы да бать-мам дöзьöртöг кольöм челядьлы, кодъяслöн эм основнöй либö шöр (тыр) велöдчöм кузя тöдöмлун,  уджсикасö велöдан шöр да уджсикасö велöдан вылыс учреждениеясö велöдчыны пырöм кежлö дасьтысян курсъясысь рöскод вештан пöрадок, - 1 №-а содтöд серти;

Бать-мамтöм челядьöс да бать-мам дöзьöртöг кольöм челядьöс, кодъяс лоöны Коми Республикаса государственнöй киын кутан либö муниципальнöй киын кутан велöдан учреждениеясса выпускникъясöн, уджсикасö велöдан учреждениеясын очнöя водзö велöдчысьяс кындзи, паськöмöн, кöмöн, небыд инвентарöн да оборудованеöн могмöдан норма - 2 №-а содтöд серти;

Бать-мамтöм челядьлы да бать-мам дöзьöртöг кольöм челядьлы, бать-мамтöм челядь да бать-мам дöзьöртöг кольöм челядь лыдысь йöзлы, кодъяс велöдчöны Коми Республикаса государственнöй киын кутан либö муниципальнöй киын кутан велöдан учреждениеясын, карса, карбердса транспортын, сиктын районпытшса транспортын (такси кындзи) туйын ветлöмысь быд тöлысся сьöм мында да öтчыд вонас оланiнас да бöр велöдчанiнас мынтысьтöг ветлöм вылö сьöм вештан пöрадок - 3 №-а содтöд серти.

5. Коми Республикаса сьöм овмöс министерстволы сьöмöн могмöдны тайö шуöмсö олöмö пöртöмкöд йитчöм рöскод, сы лыдын артыштöм субвенцияяс, лöсялана финансöвöй во вылö Коми Республикаса республиканскöй бюджет тшöт весьтö.

6. Тшöктыны Коми Республикаса йöзöс велöдан да вылыс тöдöмлун министерстволы Коми Республикаса сьöм овмöс министерствокöд сёрнитчöм серти сетны тайö шуöмöн да тайö шуöмыслöн 4 пунктын вынсьöдöм пöрадокъясöн вöдитчöм кузя гöгöрвоöдöмъяс. 

7. Тайö шуöмсö олöмö пöртöм бöрся видзöдны Коми Республикаса Юралысьöс вежысь В.И.Скоробогатовалы.

Коми Республикаса Юралысь                                                     В.Торлопов

Сыктывкар

2005 вося июнь 28 лун 

162 № 

Вынсьöдöма

Коми Республикаса Правительстволöн

2005 во июнь 28 лунся 162 №-а шуöмöн

(1 №-а содтöд)

Бать-мамтöм челядьлы да бать-мам дöзьöртöг кольöм челядьлы, кодъяслöн эм основнöй либö шöр (тыр) велöдчöм кузя тöдöмлун,  уджсикасö велöдан шöр да уджсикасö велöдан вылыс учреждениеясö велöдчыны пырöм кежлö дасьтысян курсъясысь рöскод вештан 

пöрадок

1. Тайö Пöрадок серти вештыссьö бать-мамтöм челядьлы да бать-мам дöзьöртöг кольöм челядьлы, кодъяслöн эм основнöй либö шöр (тыр) велöдчöм кузя тöдöмлун (водзö – велöдчысьяс),  уджсикасö велöдан шöр да уджсикасö велöдан вылыс учреждениеясö велöдчыны пырöм кежлö дасьтысян курсъясысь рöскод (водзö – велöдчыны пыригкежлö курсъясысь рöскод).

2. Быд во меставывса асвеськöдлан органъяс, кодъяслы сетöма Россия Федерацияса оланпасъясöн да Коми Республикаса оланпасъясöн торъя государственнöй полномочиеяс (водзö – меставывса асвеськöдлан органъяс), котыртö удж, медым аддзыны велöдчысьясöс, кодъяс кöсйöны велöдчыны дасьтысян курсъяс вылын да чукöртö татшöм документъяс:

1) велöдчыны пырöм кежлö дасьтысян курсъясын велöдчöм йылысь шыöдчöм;

2) велöдчысьöн основнöй либö шöр (тыр) велöдчöм кузя тöдöмлунъяс босьтöм йылысь документ.

Меставывса асвеськöдлан органъяс колана дырйи вермасны корны документ, кодi эскöдö, мый кагаыс бать-мамтöм либö бать-мам дöзьöртöм.

3. Велöдчысьясöс велöдчыны пырöм кежлö дасьтысян курсъясысь уджсикасö велöдан шöр да уджсикасö велöдан вылыс учреждениеяслы рöскод вештыссьö курсъяс вылын велöдчöм йылысь сёрнитчöм подув вылын, мый кырымалöма уджсикасö велöдан шöр да уджсикасö велöдан вылыс учреждение да меставывса асвеськöдлан орган, збыль рöскод серти, но оз унджык Коми Республикаса Правительствоöн индöм ыдждаысь.

4. Меставывса асвеськöдлан орган юöртö велöдчысьяслы велöдчыны пырöм кежлö дасьтысян курсъяс вылын велöдчöм кузя кырымалöм сёрнитчöм йылысь да рöскод вештöм кузя решение йылысь сёрнитчöм кырымалан лунсянь 10 лунысь оз сёрджык.

___________________________

Вынсьöдöма 

Коми Республикаса Правительстволöн

2005 во июнь 28 лунся 162 №-а шуöмöн

(2 №-а содтöд)

Бать-мамтöм челядьöс да бать-мам дöзьöртöг кольöм челядьöс, кодъяс лоöны Коми Республикаса государственнöй киын кутан либö муниципальнöй киын кутан велöдан учреждениеясса выпускникъясöн, уджсикасö велöдан учреждениеясын очнöя водзö велöдчысьяс кындзи, паськöмöн, кöмöн, небыд инвентарöн да оборудованиеöн могмöдан 

нормаяс

Паськöм, кöм, небыд инвентар да оборудование
Арталан лыд
Öти быдтаслы 

норма



зонлы
нывлы

1
2
3
4

Обмундирование




Тöвся пальто, куртка
штука
1
1

Тулыс-арын новлан пальто, куртка
-«-
1
1

Юр кышöд:




тöвся – ку шапка
-«-
1
1

арся – кыöм шапка
-«-
1
1

Шоныд шарп
-«-
1
1

Чуня кепысь (кепысь)
гоз
1
1

Кöмкот:




арся
-«-
1
1

гожся
-«-
1
1

тöвся шоныд
-«-
1
1

резина сапöг
-«-
1
1

тяпи
-«-
1
1

Улыс дöрöм-гач
комплект
2
-

Комбинация
штука
-
2

Узьлан дöрöм
-«-
-
1

Бюстгальтер
-«-
-
2

Колготки
-«-
-
2

Трико
-«-
-
2

Вöччан костюм либö платтьö
-«-
1
1

Спортивнöй костюм
-«-
1
1

Блузка
-«-
-
1

Мужичöй дöрöм
-«-
1
-

Юбка либö гач
-«-
-
1

Гач либö джинсы
-«-
1
-

Хлопчатобумажнöй вылыс дöрöм (блузка)
-«-
1
1

Халат либö футболка
-«-
1
1

Шерстянöй жакет (джемпер)
-«-
1
1

Ныр чышкöд
-«-
2
2

Носки, гольфик
гоз
2
2

Сумка
штука
1
1

Туйвывса сумка
-«-
1
1

Небыд инвентар




Вафельнöй либö шабдi ки чышкöд
штука
1
1

Махрöвöй ки чышкöд
-«-
1
1

Юрлöс кышöд   улысса
-«-
1
1

Юрлöс кышöд   вылысса
-«-
2
2

Эшкын
-«-
1
1

Прöстыня
-«-
2
2

Пододеяльник
-«-
2
2

Покрывалö
-«-
1
1

Оборудование




Матрас
штука
1
1

Юрлöс
-«-
1
1

Крöвать
-«-
1
1

Тумбочка
-«-
1
1

Пызан
-«-
1
1

Улöс
-«-
2
2

Öшинь занавес
гоз
1
1

Тасьтi-пань:




кухоннöй

столöвöй
набор

-"-
1

1
1

1

___________________________

Вынсьöдöма 

Коми Республикаса Правительстволöн

2005 во июнь 28 лунся 162 №-а шуöмöн

(3 №-а содтöд)

Бать-мамтöм челядьлы да бать-мам дöзьöртöг кольöм челядьлы, бать-мамтöм челядь да бать-мам дöзьöртöг кольöм челядь лыдысь йöзлы, кодъяс велöдчöны Коми Республикаса государственнöй киын кутан либö муниципальнöй киын кутан велöдан учреждениеясын, карса, карбердса транспортын, сиктын районпытшса транспортын (такси кындзи) туйын ветлöмысь быд тöлысся сьöмöн мында да öтчыд вонас оланiнас да бöр велöдчанiнас мынтысьтöг ветлöм вылö сьöм вештан 

пöрадок

1. Тайö Пöрадок серти вештыссьö карса, карбердса транспортын, сиктын районпытшса транспортын (такси кындзи) туйын ветлöмысь быд тöлысся сьöм (водзö – быд тöлысся сьöм компенсация) да сетсьö öтчыд вонас оланiнас да бöр велöдчанiнас ветлöм вылö сьöм бать-мамтöм челядьлы да бать-мам дöзьöртöг кольöм челядьлы, бать-мамтöм челядь да бать-мам дöзьöртöг кольöм челядь лыдысь йöзлы, кодъяс велöдчöны Коми Республикаса государственнöй киын кутан либö муниципальнöй киын кутан велöдан учреждениеясын (водзö – велöдчысьяс). 

2. Коми Республикаса государственнöй киын кутан либö муниципальнöй киын кутан велöдан учреждениеясын велöдчысьяслы 7 арöссянь, кодъясöс тырвыйö могмöдöны государствосянь, карса, карбердса транспортын, сиктын районпытшса транспортын (такси кындзи) туйын ветлöм вылö колана сьöм сетны велöдан учреждениеяс колана дырйи быд тöлысся сьöм мында.

3. Опека (попечительство) улö, приёмнöй семьяясö босьтöм велöдчысьяслы 7 арöссянь  быд тöлысся сьöм сетöны меставывса асвеськöдлан органъяс, кодъяслы Россия Федерацияса оланпасъясöн да Коми Республикаса оланпасъясöн сетöма торъя государственнöй полномочиеяс (водзö – меставывса асвеськöдлан органъяс), шыöдчысьöн татшöм документъяс серти:

1) быд тöлысся сьöм корöм йылысь шыöдчöм;

2) Коми Республикаса государственнöй киын кутан либö муниципальнöй киын кутан велöдан учреждениеын (водзö – велöдан учреждениеяс) кагаöс велöдöм йылысь справка.

Быд тöлысся сьöм сетöм (öткажитöм) йылысь решение примитö меставывса асвеськöдлан орган шыöдчысьöн тайö пунктас индöм документъяс сетан лунсянь 10 лун чöж.

Сэк, кор меставывса асвеськöдлан органъяс примитöны быд тöлысся сьöм сетöмын öтказ йылысь решение, висьталöны та йылысь шыöдчысьлы гижöмöн öткажитöмын помка индöмöн.

4. Коми Республикаса государственнöй киын кутан либö муниципальнöй киын кутан велöдан учреждениеясын велöдчысьяслы, кодъясöс тырвыйö могмöдöны государствосянь, öтчыд вонас оланiнöдз да бöр велöдчанiнöдз мынтысьтöг ветлöм вылö велöдан учреждениеяс сетöны велöдчысьяслы öтчыд вонас оланiнас да бöр велöдчанiнас ветлöм вылö туй дон сьöмöн да (либö) локтан-мунан документъясöн. 

Велöдчысьлы велöдчанiнас воöм бöрын колö сдайтны велöдан учреждениеö проезднöй билетъяс.

5. Опека (попечительство) улö, приёмнöй семьяясö босьтöм челядьлы öтчыд вонас оланiнас да бöр велöдчанiнас мынтысьтöг ветлöм вылö меставывса асвеськöдлан органъяс, кодъяслы Россия Федерацияса оланпасъясöн да Коми Республикаса оланпасъясöн сетöма торъя государственнöй полномочиеяс (водзö – меставывса асвеськöдлан органъяс), сетöны öтчыд вонас оланiнас да бöр велöдчанiнас ветлöм вылö туй дон сьöмöн опекунлöн (попечительлöн), приёмнöй батьлöн либö мамлöн шыöдчöм подув вылын.

Велöдчысьлы бöр велöдчанiнас воöм бöрын меставывса асвеськöдлан органö колö сдайтны проезднöй билетъяс. 

6. Быд тöлысся сьöм вештöм да öтчыд вонас оланiнас да бöр велöдчанiнас мынтысьтöг ветлöм вылö сетöм сьöм кузя вензьöмъяс бырöдсьöны законодательствоöн индöм пöрадок серти.

_________________________________

исп. Исакова

10 098 пас

